
Di bumi, manusia mengalami fenomena pemanasan global, iaitu cuaca sangat panas. Qila
mengutip sampah dan dedaun di bawah pokok sebelum terjatuh ke dalam sebuah lubang
misteri pada permukaan tanah. Badannya berpusing-pusing sebelum terdampar di Antartika. Qila
berasa takut kerana tempat itu sangat sejuk dan dipenuhi ais.

Di sana, Qila bertemu dengan Guin, seekor penguin yang pintar dan pandai berkata-kata. Guin
membawa Qila melihat kejadian glasier dengan menaiki kenderaan merentas masa. Qila berasa
kagum melihat kawasan glasier yang luas dan dipenuhi bongkah ais.

Guin membawa Qila menyaksikan keadaan glasier pada masa kini. Qila melihat bongkah ais
mencair dan paras air laut meningkat. Guin menunjukkan pentas air untuk menerangkan kesan
pemanasan global terhadap alam sekitar. Qila mula memahami bahawa perubahan iklim boleh
mengancam kehidupan haiwan.

Guin berasa sedih kerana keluarganya diancam kepupusan akibat pencairan glasier. Kemudian,
Guin menunjukkan keadaan glasier pada masa depan melalui skrin masa depan kepada Qila.
Qila terkejut melihat kemusnahan alam sekitar yang bakal berlaku jika manusia terus mencemarkan
bumi.

Guin menjelaskan bahawa dunia akan parah jika manusia tidak amanah terhadap alam. Oleh itu,
Guin meminta bantuan Qila untuk menyampaikan mesej kepada manusia agar menjaga alam sekitar.
Qila bersetuju membantu Guin kerana dia sedar bahawa bumi merupakan tanggungjawab semua

manusia.

Akhimya, Guin menghantar Qila ke pintu merentas masa untuk pulang. Qila berjanji akan
menyampaikan mesej tersebut kepada manusia. Setibanya di rumah, Qila menceritakan
pengalamannya kepada keluarga dan rakan-rakan. Dia mengajak mereka menjaga kebersihan,
mengurangkan penggunaan plastik dan menanam pokok. Qila berharap agar semua manusia
bekerjasama memelihara alam sekitar demi kesejahteraan generasi akan datang.

